ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
1. Անհրաժեշտությունը   

Նախագծի մշակումը պայմանավորված է գործող որոշումը գործող օրենքների պահանջներին համապատասխանեցնելու անհրաժեշտությամբ:
2. Ընթացիկ իրավիճակը և խնդիրները
ՀՀ կառավարության 2010 թվականի սեպտեմբերի 9-ի N 1251-Ն որոշման համաձայն, տրանսպորտային միջոցի գրանցման (հաշվառման) ժամանակ պետք է ներկայացվի նոր սեփականատիրոջ կողմից կնքված ԱՊՊԱ պայմանագիր: Այդ դեպքում պայմանագիր կնքելիս հնարավոր չի լինում ամբողջությամբ լրացնել պայմանագիրը, քանի որ նոր հաշվառման համարանիշը հատկացվում է հաշվառումից հետո, և հաճախ համարանիշերը ստանալուց հետո սեփականատերերը չեն ներկայացնում ԱՊՊԱ պայմանագիրը լրացման, ինչի արդյունքում տեղեկատվական համակարգերում այդ պայմանագիրը չի արտացոլվում:
Մաքսային գործընթացները կարգավորող օրենսդրությամբ «մաքսային ռեժիմ» տերմինի փոխարեն սահմանվել է «մաքսային ընթացակարգ» տերմինը, սակայն ՀՀ կառավարության 2010 թվականի սեպտեմբերի 9-ի N 1251-Ն որոշմամբ դեռևս նախատեսված է հին անվանումը:
«Ժամանակավոր ներմուծում» մաքսային ընթացակարգով 2 ամսից ավելի ժամկետով ՀՀ ներմուծված տրանսպորտային միջոցների ժամանակավոր հաշվառման համար ՀՀ կառավարության 2010 թվականի սեպտեմբերի 9-ի N 1251-Ն որոշման N 10 հավելվածով սահմանված է քաղաքացու կողմից գրավոր դիմումի ներկայացում և մատյանային հաշվառում, ինչը ներկայիս ծրագրային և տեխնիկական հնարավորությունների պայմաններում անիմաստ է:
Բացի այդ, անցած տարիների ընթացքում տրանսպորտային միջոցների հաշվառման գործընթացում ի հայտ են եկել որոշ հարցեր, որոնք պահանջում են իրավական կարգավորում:
3.Կարգավորման նպատակը և բնույթը
Նշված խնդիրներին լուծում տալու համար մշակվել է «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագիծը, որով՝
1. նախատեսվում է նոր սեփականատիրոջ կողմից կնքված ԱՊՊԱ պայմանագրի ներկայացում տրանսպորտային միջոցի հաշվառման համարանիշերը հատկացնելուց հետո՝ մինչև հաշվառման վկայագիրն ստանալը, ինչը հնարավորություն կտա ունենալ տեղեկատվական համակարգերում արտացոլված պատշաճ պայմանագիր.
2. «մաքսային ռեժիմ» տերմինի փոխարեն սահմանվում է «մաքսային ընթացակարգ» տերմինը.
3. «Ժամանակավոր ներմուծում» մաքսային ընթացակարգով 2 ամսից ավելի ժամկետով ՀՀ ներմուծված տրանսպորտային միջոցների ժամանակավոր հաշվառման համար քաղաքացու կողմից գրավոր դիմումի ներկայացնելու և մատյանային հաշվառում իրականացնելու պահանջը հանվում է և հաշվառումն իրականացվելու է էլեկտրոնային եղանակով:

Բացի այդ, կկարգավորվեն անցած տարիների ընթացքում տրանսպորտային միջոցների հաշվառման գործընթացում ի հայտ եկած որոշ խնդիրներ:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ճանապարհային ոստիկանության կողմից:
5. Ակնկալվող արդյունքը
Որոշման նախագծի ընդունմամբ գործող որոշումը կհամապատասխանեցվի գործող օրենքների պահանջներին, ինչպես նաև տրանսպորտային միջոցի հաշվառման գործընթացն առավել հստակ կարգավորւմ կստանա:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
